
				এই পাতাটির মুদ্রণ সংশোধন করা প্রয়োজন। 
कब्रिभ (अर्थ ܘܘܶ
এমন অদৃষ্ট কি কাহারও হয় ? বসিরের স্ত্রী বসিয়া বসিয়া স্বামীর বিপদের কথা শুনিতেছে ; এক একবার তাহার শরীর শিহরিয়া উঠিতেছে, আবার মনে মনে সে আল্লাকে সহস্র ধন্যবাদ করিতেছে। বসির তাহার কাহিনী অনেকটা বলিয়া গেলে, তাহার স্ত্রী জিজ্ঞাসা করিল “তােমার আমাদের কথা সব ভুল হ’য়ে গিয়েছিল, কিছুতেই মনে কোরতে পারতে না। তারপরে কেমন ক’রে
মনে হল ?” :
বসির বলিল “সেই কথাই ত এখন বলব। সে অতি ভয়ানক কথাঃ- সে কথা আমার মুখ দিয়ে বেরোয় না। এমন সর্বনেশে কথা !” এই বলিয়া সে সেই রাত্রির স্বপ্ন-বিবরণ। বলিতে আরম্ভ করিল ; তাহার স্ত্রী নিৰ্বাক হইয়া শুনিতে লাগিল। তাহার কথা শেষ হইলে তাহার স্ত্রী বলিল “এ স্বপন কবে দেখেছিলে
মনে আছে ?”
বসির বলিল “খুব মনে আছে ; আজ হোলো শনিবার, এর আগের রবিবারে রাত্ৰি নটা দশটার সময় স্বপন দেখেছিলাম । সেই স্বপন দেখার পরই তা সব কথা মনে হােল।”
বসিরের স্ত্রী বলিল “কি তাজব কথা, এমন ত কখন শুনি নেই, কেউ কোন দিন শোনে নাই। তুমি শুনলে কি বােলবে জানিনে, ঠিক ঐ দিনে ঐ সময়ে ঠিক আমনি ক’রে করিম আমার সৰ্ব্বনাশ করতে এসেছিল। তুমি যা যা বল্পে ঠিক ঐ রকম সব হোয়েছিল। আরও এক কথা শুনবে। যখন আমি আল্ল আল্লা ব’লে ডেকে উঠলাম, ঠিক তখনই করিম দুয়োরের দিকে কেন যেন চাইল। তারপরই একটা ভয়ানক শব্দ ক’রে সে আমাকে ছেড়ে দিয়ে, হাতের দাখানি ফেলে দিয়ে পালাল। তা, তুমি তার

